ՀԻՄՆԱՎՈՐՈՒՄ
Հայաստանի Հանրապետության կառավարության 2011 թվականի մարտի 24-ի N 348-Ն որոշման մեջ փոփոխություն կատարելու մասին” ՀՀ կառավարության որոշման նախագծի ընդունման 
Անհրաժեշտությունը` Ելնելով ընթացիկ տարվա բնակլիմայական պայմաններից, ինչպես նաև անհետաձգելի և հրատապ մի շարք խնդիրների լուծման նպատակով ոռոգման ծառայություններ մատուցող կազմակերպությունների կողմից շահագործվող տնտեսության համար կարևոր նշանակություն ունեցող ջրային համակարգերի կապիտալ վերանորոգումների հրատապ լուծում պահանջող աշխատանքների ցանկում անհրաժեշտություն է առաջացել ընդգրկել նոր օբյեկտներ, ինչպես նաև նկատի ունենալով այն հանգամանքը, որ ոռոգման շրջանն արդեն սկսած է՝ մի շարք օբյեկտների հիմնանորոգման աշխատանքները հանվել են ծրագրից` անհրաժեշտության դեպքում 2012 թվական տեղափոխելու նպատակով: Արդյունքում, անհրաժեշտություն է առաջացել ծրագրում կատարել համապատասխան փոփոխություններ և լրացումներ, մասնավորապես,
1. Որոշման նախագծի I-ին մասից հանվել են “Մուսալեռ” ՋՕԸ-ի “Էջմիածնի ջրանցք” օբյեկտը` 41000.0 հազ. դրամ արժեքով, "Մասիս" ՋՕԸ–ի “Արբատի ջրանցք” օբյեկտը` 22878.7 հազ. դրամ արժեքով, “Շիրակ” ՋՕԸ-ի “Աջափնյա ջրանցքի ներքին ջրանցք” օբյեկտը՝ 49432.5 հազ. դրամ արժեքով, "Գետիկ" ՋՕԸ–ի “Սպիտակի աջ ափ և ձախ ափ ջ/կ-ների հեռացնող ջրանցքներ և ջրավազաններ” օբյեկտը՝ 19092.5 հազ. դրամ արժեքով, “Նոյեմբերյան” ՋՕԸ-ի “Բազմաստիճան ջ/կ-ի մայր ջրանցքը և աջ ճյուղ” օբյեկտը՝ 16592.7 հազ. դրամ արժողությամբ, քանի որ ոռոգման շրջանը արդեն սկսվել էր և ջրանցքներով ջրի մատակարարումը դադարեցնելն ու նորոգման աշխատանքներ իրականացնելը հնարավոր չէր: Չեղյալ պետք է հայտարարվեն ՀՀ ՏԿՆՋՏՊԿ-ի ԶՏԶԲԾ-ԱՇԶՁԲ-02/11-ՈՀՀ օբյեկտի աշխատանքների ձեռքբերման բաց ընթացակարգի և նույն օբյեկտների ՀՀ ՏԿՆՋՏՊԿ-ի ԶՏԶԲԾ-ԱՇԾՁԲ-03/11-ՈՀՀ աշխատանքների տեխնիկական հսկողության ծառայությունների 1, 3, 5 չափաբաժինների մրցույթը: Ծրագրի 1-ին մասի 3-րդ կետի 2-րդ տողի “Գոռավանի պ/կ-ի մղման խողովակաշար” օբյեկտը նույնությամբ տեղափոխվել է ծրագրի հրատապ լուծում պահանջող օբյեկտների ցանկը:
2. Որոշման նախագծի II-րդ մասում կատարվել են հետևյալ փոփոխությունները և լրացումները՝
1. “Խոյ” ՋՕԸ-ի “Ստորին Հրազդան ջրանցքի II հերթի մայր ջրանցքի դոտացիոն խողովակաշար Ակնալճի վ.ջրանցքին” օբյեկտի ընդհանուր գումարը` 53153.3 հազ. դրամ արժեքով, նվազել է և դարձել 50671.5 հազ. դրամ: Գումարի նվազեցման պատճառն այն է, որ նախագծով նախատեսված է եղել ձեռքբերել 37.0 գծ. մ խողովակաշար, սակայն խողովակաշարն անվճար տրամադրվել է համակարգի կազմակերպության կողմից, որի պատճառով գումարը խողովակի արժեքի չափով նվազել է: 

- “Խոյ” ՋՕԸ-ի “Ակնալիճ համայնքի 6 խորքային հորերի վերանորոգում” օբյեկտի ընդհանուր գումարը` 6000.0 հազ. դրամ արժեքով, ավելացել է և դարձել 6900.0 հազ. դրամ: Գումարի ավելացման պատճառն այն է, որ ճշգրտվել են խորքային պոմպերի արժեքները:

- “Խոյ” ՋՕԸ-ի “Ամբերդի և Աղավնատան 1-1 պոմպակայանների մեխանիկական ոռոգման փոխարինումը ինքնահոս եղանակի” օբյեկտի նախագծման համար հատկացված 6500.0 հազ. դրամ գումարը նվազել է և դարձել 1300.0 հազ. դրամ: Գումարի չափը նվազել է, քանի որ աշխատանքների 1-ին փուլում նախատեսվում է կազմել նախագծանախահաշվային փաստաթղթեր:

2. “Արարատ” ՋՕԸ-ի կատարվելիք աշխատանքների համառոտ բնութագրոմ Արազափ-1 և Արարատի ձախ ճյուղ պ/կ-ների համար “ձեռք բերել և տեղադրել յուրաքանչյուրում 1 հատ փոքր արտադրողականության պոմպային սարքավորումները” բառերը փոխարինվել է հետևյալ խմբագրությամբ` “Արազափ-1 պ/կ-ի համար ձեռք բերել և տեղադրել փոքր արտադրողականության 1 հատ պոմպային սարքավորում, իսկ Արարատի ձախ ճյուղ պ/կ-ի համար վերանորոգել վթարված 1 հատ փոքր արտադրողականության պոմպային սարքավորումը”:

3. “Թալին” ՋՕԸ-ի մասով ավելացվել են հետևյալ տողերը. 
- “Կաքավաձորի, Վ.Բազմաբերդի, Ն.Բազմաբերդի, Վ.Սասնաշենի, Ն.Սասնաշենի, Դավիթաշենի, Աշնակի, Ագարակի, Թալինի և Կաթնաղբյուրի ջրամբարների մոտեցնող և հեռացնող ջրանցքների նորոգում” օբյեկտի գումարը 11875.4 հազ.դրամ: Ջրամբարներում ջրի կուտակումն իրականացնելու և մոտեցնող ու հեռացնող ջրանցքների տեխնիկական վիճակը բարելավելու համար նախատեսվել են համապատասխան աշխատանքները:

- “Արգինա համայնքի ներտնտեսային ցանցի կառուցման ընդհանուր 46987.9 հազ. դրամ արժեքի 15 % համաֆինանսավորում” օբյեկտն ընդգրկվել է 7048.20 հազ. դրամ արժեքով:

- “Լեռնագոգ համայնքի ներտնտեսային ցանցի նախագծի լրամշակում” նախագծա-նախահաշվային փաստաթղթերի կազմում` օբյեկտն ընդգրկվել է 300.0 հազ. դրամով:

4. “Շենիկ” ՋՕԸ-ի “Տալվորիկ, Կողբավան, Շենիկ համայնքների ներտնտեսային ցանցերի կառուցման ընդհանուր 216729.9 հազ. դրամ արժեքի 15 % համաֆինանսավորում” օբյեկտն ընդգրկվել է 32509.5 հազ. դրամ արժեքով:

5. “Մեղրի” ՋՕԸ-ի թվով 16 հատ պոմպակայաններ և 2 հատ խորքային հորեր” օբյեկտի 31500.0 հազ. դրամ արժեքն ավելացվել է և դարձել 36500.0 հազ. դրամ: Ս.թ. ապրիլի 15-ին Նյուվադի պոմպակայանում մալուխների քայքայված լինելու պատճառով տեղի է ունեցել կարճ միացում, որի պատճառով առաջացել է հրդեհ: Հրդեհի հետևանքները վերացնելու համար գումարն ավելացվել է 5.0 մլն. դրամով: 

6. “Կոտայք” ՋՕԸ-ի մասով ավելացվել են հետևյալ տողերը.

- “Կոտայքի մայր ջրանցքի Արամուսի դյուկերի վերանորոգում” օբյեկտն ընդգրկվել է 4929.0 հազ. դրամ արժեքով: Հրատապ լուծում պահանջող աշխատանքների մեջ ներառվել է նաև վերոհիշյալ օբյեկտը, քանի որ երկար տարիների շահագործումից խողովակաշարի առանձին հատվածները ենթարկվել են կոռոզիայի` ստեղծելով վթարային իրավիճակ:

- “Կոտայքի մայր ջրանցքի Արամուսի դյուկերի վերակառուցում” նախագծա-նախահաշվային փաստաթղթերի կազմում օբյեկտն ընդգրկվել է 2000.0 հազ.դրամ արժեքով:

7. “Վաղարշապատ” ՋՕԸ-ի “Բաղրամյանի ներտնտեսային նշանակության պոմպակայանի վերանորոգում” կատարվելիք աշխատանքների համառոտ բնութագրում անհրաժեշտ է 16ՆԴՎ-ն փոխարինել 8ՆԴՎ-ով, Դ=400մմ և Դ=500մմ տրամագծով մետաղական խողովակաշարերը համապատասխանաբար 220 գծ.մ և 120 գծ.մ փոխարինվել է նոր հետևյալ խմբագրությամբ` Դ=400մմ և Դ=300մմ տրամագծով մետաղական խողովակաշարերի փոխարինում համապատասխանաբար 210գծ.մ և 190 գծ.մ-ով:

- ավելացվել է “Ստ. Հրազդանի ջրանցքի Շահի առու” նախագծա-նախահաշվային փաստաթղթերի կազմում` օբյեկտը` 997.0 հազ. դրամ գումարով:

8. “Որոտան” ՋՕԸ-ի մայր ջրանցքի ՊԿ 23+07 – ՊԿ 37+97 մետաղական դյուկերի վերանորոգում” օբյեկտի 84920.3 հազ. դրամ ընդհանուր գումարն ավելացել է և դարձել 120421.2 հազ. դրամ: Գումարի ավելացման պատճառն այն է, որ տեղի ունեցած սողանքային երևույթների հետևանքով անհրաժեշտություն է առաջացել վերականգնել նաև 280.0 գծ.մ խողովակաշարը և լրացուցիչ տեղադրել 24.0 գծ.մ նոր խողովակաշար: 

9. “Մուսալեռ” ՋՕԸ-ի “Էջմիածնի ջրանցք” օբյեկտի նախագծման համար նախատեսված 1900.0 հազ. դրամը ավելացվել է և դարձել 4000.0 հազ. դրամ: Գումարի չափն ավելացել է, քանի որ ուսումնասիրությունից պարզվել է, որ նախագծային աշխատանքների ծավալներն ու գումարը մեծացել են:

10. ավելացվել է “Եղեգնաձոր” ՋՕԸ հետևյալ տողերը. 

- “Հերմոն–Ելփին ջրատար” օբյեկտը` 11744.0 հազ. դրամ արժեքով: Օբյեկտի ծրագրում ընդգրկելու նպատակն է ապահովել փլուզման ենթակա, ինքնահոս ջրատարի կայունությունը, որն առաջացել է Եղեգիս գետի ափամերձ հատվածի 85.0 գծ.մ երկարությամբ ողողատարման հետևանքով:

- Եղեգիս գետի երկայնքով անցնող ջրատարը սողանքի և սելավների հետևանքով թվով 10 հատվածներում շուրջ 508 գծմ ընդհանուր երկարությամբ վնասվել է, ողողվել է մետաղական խողովակաշարերի հողային հիմքերը և հողե լիցքը: Վթարված հատվածների վերականգման և սելավային ելքերից ջրատարը պաշտպանելու նպատակով անհրաժեշտ է կատարել ուսումնասիրություններ և կազմել նախագծա-նախահաշվային փաստաթղթեր` 3100.0 հազ. դրամ գումարով:

11. “Ազատ” ՋՕԸ-ի մասով լրացվել է հետևյալ տողերը.
- “Բուրաստան համայնքի հեղեղներից վթարված բաժանարարի վերանորոգում” օբյեկտը` 8243.5 հազ. դրամով: Ազատ գետի վարարումների հետևանքով փլուզվել էր աջ ափը, որի հետևանքով ծռվել և ջուրն էր ընկել Բուրաստան գնացող մետաղական խողովակաշարի 25 գծ.մ հատվածը:

12. “Հազարմյակի մարտահրավեր հիմնադրամ-Հայաստան” ծրագրի շրջանակներում պատրաստվել էին նախագծեր, սակայն ֆինանսական միջոցների բացակայության պատճառով կառույցների շինարարական աշխատանքները վերջինիս կողմից չեն իրականացվել և փոխանցվել են “Ջրային տնտեսության զարգացման և բարեփոխումների ԾԻԳ” ՊՀ-ին` նոր ծրագրում (հրատապ ծրագրում) ընդգրկելու նպատակով: Կազմված նախագծերը ենթակա են վերանայման, համապատասխանեցման Համաշխարհային բանկի ստանդարտներին, մրցութային փաստաթղթեր պատրաստելու համար: Այդ նպատակով ավելացվել են “Ազատ”, “Եղվարդ”, “Քասախ”, “Արտաշատ”, “Քարակերտ”, “Շիրակ”, “Գետիկ”, “Արմավիր”, “Շենիկ”, “Սև-ջուր Ախթամար”, “Ակնալիճ”, “Ամբերդ”, “Փարփի” , “Լոռու-ջրանցք”, “Մարտունի” ՋՕԸ-երի և “Սևան-Հրազդանյան ջրառ” ՓԲԸ-ի մասով համապատասխան նախագծա-նախահաշվային փաստաթղթերի կազմման աշխատանքները:
Ընթացիկ իրավիճակը և խնդիրները` 
Ոռոգման ոլորտի կազմակերպությունների կողմից շահագործվող տնտեսության համար կարևոր նշանակություն ունեցող ջրային համակարգերի, այդ թվում` ջրամբարների, գլխամասային կառուցվածքների, ջրանցքների, պոմպակայանների և այլ ջրային համակարգերի ամենամյա կապիտալ նորոգումների, ինչպես նաև գարնան սելավների հետևանքով առաջացած խնդիրների լուծման համար պահանջվում են համապատասխան ֆինանսական միջոցներ: Նշված ջրային համակարգերի կամ դրանց առանձին մասերի կապիտալ նորոգումների չիրականացումն ավելացնում է վթարավտանգ իրավիճակների հավանականությունը, ինչպես նաև արդյունավետ ջրամատակարարման հետ կապված առաջացնում է որոշակի խնդիրներ: “Հայաստանի Հանրապետության 2011 թվականի պետական բյուջեի մասին” Հայաստանի Հանրապետության օրենքով “Ոռոգման համակարգերի հիմնանորոգման 2011 թվականի ծրագրով” նախատեսվել է 1065000.0 հազ. դրամ գումար: Ոռոգման համակարգերի հիմնանորոգման 2011 թվականի համար ներկայացված ծրագրով նախատեսվում է իրականացնել հրատապ լուծում պահանջող խնդիրներ, որոնց մեծ մասն իրականացվել են կամ իրականացման ընթացքում են: 
Տվյալ բնագավառում իրականացվող քաղաքականությունը ոռոգման համակարգերի հիմնանորոգման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ջրօգտագործողների ընկերություններում և ոռոգում-ջրառ իրականացնող ընկերություններում ոռոգման ոլորտը արդյունավետ կազմակերպելու և ջրային համակարգի կայուն վիճակը պահպանելու հետ:
Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` Որոշման նախագծի ընդունմամբ կապահովվի համապատասխան ջրօգտագործողների և ոռոգում-ջրառ իրականացնող ընկերությունների կողմից արդյունավետ ջրամատակարարման ապահովումը, ինչպես նաև կատարված հիմնանորոգման աշխատանքների դիմաց ֆինանսավորումների իրականացումը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
